
Is é is aidhm don nós imeachta um idirghabháil réiteach 
a dhéanamh idir tuairimí éagsúla idir na Ballstáit is páirtí sa 
díospóid agus tuairim neamhcheangailteach a ghlacadh de 
thoil a chéile.

Chun tuilleadh eolais a fháil, téigh chuig 
www.ela.europa.eu/en/mediation nó déan 
teagmháil le Rúnaíocht Idirghabhála ELA ag 
mediation@ela.europa.eu

SEIRBHÍS A CUIREADH AR FÁIL DO 
NA BALLSTÁIT CHUN DÍOSPÓIDÍ 
A RÉITEACH IDIR ÚDARÁIS NÁISIÚNTA 
I dTÍORTHA ÉAGSÚLA MAIDIR LE 
CUR I bhFEIDHM DHLÍ AN AONTAIS 
I dTAOBH SHOGHLUAISTEACHT AN 
LUCHT SAOTHAIR

STRUCHTÚR NA 
hIDIRGHABHÁLA
Simplí, tapa agus éifeachtach

Baineann céim thionscnaimh an nóis imeachta 
um idirghabháil leis na gníomhaíochtaí go léir 
a bhíonn le déanamh sula ndéanann ELA cinneadh 
foirmiúil cibé a sheolfar an chéad chéim den nós 
imeachta idirghabhála.

Áirítear leis sin seiceáil inghlacthachta ar bhonn na 
hiarrata i scríbhinn agus na ráiteas mionsonraithe 
a chuireann na Ballstáit is páirtí sa díospóid ar fáil.

Baineann an chéad chéim den idirghabháil le hid-
irghabhálaí aonair a roghnú agus a cheapadh, leis 
an bpróiseas idirghabhála iarbhír agus le tuarascáil 
fhíorasach chríochnaitheach a chur ar fáil. Nuair 
a thagtar ar chomhaontú nó ar réiteach idirgh-
abhála, tugtar an chéad chéim i gcrích le tuairim 
neamhcheangailteach a ghlacadh.

Ní sheoltar an dara céim den idirghabháil ach 
amháin sna cásanna seo a leanas:

 • nuair nár tháinig na Ballstáit ar chomhaontú le 
linn na chéad chéime den idirghabháil; nó

 • nuair a chomhaontaíonn na Ballstáit go léir lena 
mbaineann a ndíospóid a thabhairt ar aghaidh 
chuig an dara céim.

Déantar é os comhair Bhord Idirghabhála ELA.

Tá tráthchláir ama agus sreafaí oibre táscacha soiléire i gceist 
leis an dá chéim den nós imeachta idirghabhála. 

Cuireann Rúnaíocht Idirghabhála ELA teimpléid le haghaidh 
na bhfógraí, na ráiteas agus na dtuarascálacha éagsúla ar fáil 
do na Ballstáit.

Cad iad na díospóidí inar féidir leis an 
Údarás Eorpach Saothair idirghabháil 
a dhéanamh?

Is féidir idirghabháil a dhéanamh le tacaíocht ó ELA maid-
ir le gach díospóid a bhaineann le cásanna aonair idir 
údaráis náisiúnta ó dhá Bhallstát nó níos mó maidir le cur 
i bhfeidhm reachtaíocht AE sna réimsí seo a leanas:

 • saorghluaiseacht oibrithe;

 • oibrithe a phostú;

 • comhordú slándála sóisialta; agus

 • gnéithe sóisialta den iompar idirnáisiúnta de bhóthar 
a thagann faoi raon feidhme shainordú ELA.

An Nós Imeachta um Idirghabháil 
ag an Údarás Eorpach Saothair

Nuair a bhíonn dearcthaí éagsúla 
ag údaráis náisiúnta Ballstát éagsúil 
maidir le cásanna aonair ina gcui-
rtear i bhfeidhm reachtaíocht an 
Aontais i dtaobh shoghluaisteacht 

an lucht saothair nó i dtaobh chomhordú na 
slándála sóisialta agus nach mbíonn siad in 
ann réiteach a fháil trí theagmháil dhíreach ná 
tríd an idirphlé díreach, féadfaidh na Ballstáit 
sin a iarraidh ar an Údarás Eorpach Saothair 
(ELA) nós imeachta idirghabhála a sheoladh 
d’fhonn teacht ar réiteach ar an tsaincheist 
lena mbaineann.

Is próiseas deonach é an 
idirghabháil nach mór do na 
Ballstáit uile lena mbaineann 
aontú leis sula nglacfaidh siad 
páirt ann. Is le hidirghabhálaí 

(le linn na chéad chéime) nó le painéal 
saineolaithe i réimse shoghluaisteacht 
an lucht saothair in AE (le linn an dara 
céim) a éascaítear an idirghabháil. 
Tacaíonn Rúnaíocht Idirghabhála ELA 
leis an bpróiseas le linn na gcéimean-
na éagsúla trí chúnamh lóistíochta 
agus aistriúcháin a chur ar fáil.

Gnéithe nóis imeachta 
idirghabhála an Údaráis 
Eorpaigh Saothair
CROÍPHRIONSABAIL

 • Neodracht agus neamhchlaontacht

 • Comhar agus cuimsitheacht macánta

 • Rúndacht

 • Nós imeachta tapa, éifeachtach agus éifeachtúil

 • Próiseas deonach chun tuairimí éagsúla idir na Ballstáit 
a réiteach

LÁIDREACHTAÍ

 • Costas ar bith do na páirtithe lena mbaineann

 • Tráthchláir shoiléire agus éifeachtacha

 • Sreafaí soiléire oibre agus teimpléid a chur ar fáil chun 
tacú leis an bpróiseas

 • Solúbthacht

 • Ionadaíocht ghairmiúil

 • Rannpháirtíocht saineolaithe a bhfuil saineolas spei-
sialaithe acu

 • Tacaíocht lóistíochta agus aistriúcháin le linn an nóis 
imeachta

 • Gan aon sonraí pearsanta a mhalartú

Cathain is féidir tús a chur leis an nós 
imeachta idirghabhála?

Is féidir le húdaráis náisiúnta a iarraidh ar ELA nós ime-
achta idirghabhála a sheoladh. Is féidir le ELA idirghabháil 
a mholadh do na Ballstáit ar a thionscnamh féin freisin. 
Is féidir díospóidí nach bhfuil réitithe a eascraíonn as an 
sásra SOLVIT a tharchur chuig ELA le haghaidh idirghab-
hála freisin.

Ní mór do gach Ballstát a mbíonn baint acu leis an 
díospóid teacht ar chomhaontú maidir le hidirghabháil 
sula bhféadfar tús a chur leis an idirghabháil.


